(Uppskot til)

Kunngerð 

um

útrokning av umsetningi í kappingarlógini

Við heimild í § 7, stk. 4 og 5, og § 14, stk. 3 í løgtingslóg nr. 35 frá 3. mai 2007 um kapping, verður ásett:

Umsetningur

§ 1. Í hesi reglugerð er “umsetningur” at skilja sum nettoumsetningur í sambandi við regluliga virksemið við frádrátti av meirvirðisavgjaldi og øðrum avgjøldum og skattum, ið hava beinleiðis tilknýti til søluna, sbr. tó §§ 7-9.

Stk. 2. Umsetningurin hjá eini luttakandi fyritøku, sbr. kappingarlógini § 7, stk. 1 ella § 14, stk. 2, nr. 3, verður gjørdur upp sum umsetningurin í síðsta roknskaparári, sbr. tó §§ 7-9 í hesi reglugerð.
Stk. 3.Umsetningurin eftir kappingarlógini § 7, stk. 1, ella § 14, stk. 2. nr. 3, verður gjørdur upp sum samløgan av umsetninginum hjá luttakandi fyritøkunum.
Stk. 4. Um ein ella fleiri av luttakandi fyritøkunum aftan á uppgerðina av roknskapinum fyri síðsta ár, partvíst hava selt burtur av fyritøkuni, skal hesin parturin dragast frá umsetninginum hjá luttakandi fyritøkuni. Umsetningur av aktivum, ið fyritøka hevur fingið ræðið á aftan á uppgerðina av síðsta roknskaparári, skal leggjast afturat umsetninginum hjá luttakandi fyritøkuni.
Samtøkuumsetningur
§ 2. Umsetningurin hjá eini luttakandi fyritøku fevnir eisini um umsetningin hjá afturat knýttum fyritøkum, sbr. § 3. Ein luttakandi ella afturat knýtt fyritøka kann eisini vera landið, ein kommuna ella ein kommunalur felagsskapur, sbr. § 9.
Stk. 2. Umsetningurin hjá hjá eini luttakandi fyritøku fevnir ikki um umsetningin, ið er millum luttakandi fyritøkuna og afturat knýttu fyritøkurnar ella millum afturat knýttu fyritøkurnar.
§ 3. Afturat knýttar fyritøkur eru:
1) Dóttirfyritøkur, t.v.s. fyritøkur v.m. har ein luttakandi fyritøka beinleiðis ella óbeinleiðis hevur avgerandi ávirkanina í partafelagslógini § 2, sbr. anordning nr. 250 af 3. maj 1993 om ikrafttræden for Færøerne af lov om aktieselskaber.
2) Móðirfyritøkur; t.v.s. fyritøkur v.m., ið hava avgerðandi ávirkan á eina luttakandi fyritøku.
3) Aðrar fyritøkur, har ein móðurfyritøka hevur avgerðandi ávirkan á fyritøkuna.
4) Fyritøkur, har fleiri fyritøkur v.m. saman hava avgerðandi ávirkan eins og nevnt í nr. 1 til 3.
5) Fyritøkur, ið ikki eru fevndar av nr. 1-4, men eru undir felags leiðslu v.m., eins og nevnt í § 4 í reglugerð [nr. Xx frá xx] desember 2007 um avtalur v.m. innan somu fyritøku ella samtøku.
§ 4. Tá ið tvær ella fleiri luttakandi fyritøkur antin saman, ella ein ella fleiri av luttakandi fyritøkunum saman við triðja manni gera avgerandi ávirkan galdandi í eini aðrari fyritøku (joint venture), sbr. kappingarlógini § 13, stk. 1, nr. 3, skal umsetningurin hjá joint venturenum leggjast afturat umsetninginum hjá hvørjari av luttakandi fyritøkunum í mun til teirra luttøku í joint venturenum.
Stk. 2. Umsetningurin sambært stk. 1 fevnir ikki um umsetningin millum joint venture og hvørja av luttakandi fyritøkunum ella eina fyritøku, ið er knýtt afturat teimum.
Annar umsetningur
§ 5. Um luttakandi fyritøka hevur gjørt líknandi avtalur við aðrar fyritøkur, skal umsetningurin hjá hesum fyritøkum teljast uppí samlaða umsetningin eftir kappingarlógini § 7, stk. 1.

Stk. 2. Samlaði umsetningurin fevnir ikki um umsetning millum tær í stk. 1 nevndu fyritøkur.
Yrkisfeløg v.m.
§ 6. Umsetningurin, sbr. kappingarlógini § 7, stk. 1 í einum yrkisfelagi ella aðrari samskipan, ið er at javnmeta við hetta, verður gjørdur upp sum allur umsetningurin hjá limunum í felagnum umframt umsetningin hjá felagnum sjálvum.
Stk. 2. Umsetningurin hjá felagnum eftir stk. 1, verður gjørdur upp við frádrátti av umsetningi millum limir felagsins og millum felagið og tess limir.
Fíggjarfeløg
§ 7. Tryggingarfeløg skulu í staðin fyri umsetning nýta virðið á teknaðu bruttotryggingargjøldunum, sum fevna um allar móttiknar ella komandi upphæddir sambært tryggingaravtalum, ið eru teknaðar av hesum feløgum ella fyri teirra rokning, herímillum móttikin tryggingargjøld á endurtryggingum, ið verða kravd inn við støði í tryggingargjaldinum ella tryggingarupphæddini, eftir at skattur ella skattalíknandi avgjøld eru drigin frá.
§ 8. Reallánistovnar og onnur fíggjarfeløg skulu í staðin fyri umsetning nýta samløguna av niðanfyristandandi inntøkum, eftir at meirvirðisgjald og annar skattur, ið hevur beinleiðis tilknýti til hesar inntøkur, er drigin frá:
1) Rentuinntøkur v.m.
2) Vinningsbýti v.m. og aðrir fæfeingislutir (kapitalandele)
3) Inntøkur av avgjøldum og umboðsløn v.m.
4) Kursjavnan av virðisbrøvum og gjaldoyra v.m., um hesi saman hava positivt úrslit.
5) Aðrar regluligar inntøkur.
Stk. 2. Inntøkurnar sambært stk. 1 hjá fyritøkum fevndar av bekendtgørelse 1466 af 13. december 2006 om finansielle rapporter for kreditinstitutter og fondsmæglerselskaber m.fl. verða roknaðar út samsvarandi § 27 og §§ 29-32 í reglugerðini.
Land og kommunur
§ 9. Landið skal í staðin fyri umsetning nýta samlaðu bruttoútreiðslunum til rakstur og íløgur innan málsøkið hjá avvarandi landsstýrismanni fyri síðsta rokniskaparár, sbr. høvuðssløgunum 1 og 3 í landsins kontoskipan.
Stk. 2. Kommunur skulu í staðin fyri umsetning nýta samlaðu bruttoútreiðslurnar til rakstur og íløgur fyri síðsta rokniskaparár, ella tá ið nýggj kontoskipan er gjørd, høvuðssløgini 1-2 í landsins kontoskipan, tá ið hon verður nýtt av kommununum.
Stk. 3. Stk. 2 skal eisini nýtast í sambandi við kommunalar felagskapir, sbr. § 51 í løgtingslóg nr. 87 frá 17. mai 2000 um kommunustýri (kommunustýrislógin) við seinni broytingum. Hetta er tó ikki galdandi, um kommunali felagskapurin leggur fram roknskab eftir ársroknskaparlógini. Um so er, skal stk. 1 nýtast.
Umroknan av umsetningi til krónur
§ 10. Umsetningur í femmandum gjaldoyra skal roknast um til krónur sambært miðal vekslikursinum hjá fyritøkuni fyri síðsta roknskaparár.
Útumfaring av marknaðarparts- og umsetningsmarkunum
§ 11. Undantøkan í kappingarlógini § 7, stk. 1, frá forboðinum í § 6, stk. 1 í lógini, er galdadi hóast luttakandi fyritøkurnar fara út um nevndu marknaðarparts- og umsetningsmarkini við hægst einum tíggjundaparti í tvey fylgjandi roknskaparár.
Stk. 2. Ásetingin í stk. 1 skal ikki nýtast, um útumfaringin av nevndu markum fyri marknaðarpart og umsetning, er úrslit av eini samanlegging, sbr. kappingarlógini § 13.
Gildiskoma
§ 12. Henda kunngerð kemur í gildi 1. januar 2008.

